
Asetem lanza “O comercio que coida” para

e XUNTA DE GALICIA ~ ° ° °
Bl beiwemes  pofier en valor os negocios de proximidade

Direccién Xeral de Comercio

A Asociacion de Em-

! presarios ¢ Empresa- Sorteo de 4 vales de

u i rias da Terra de Melide
€D REROSR  Gastem) vén de porer 50 euros en carburante

en marcha a campafa
“O comercio que coi-
da”, unha iniciativa de
dinamizacion dirixida a
reforzar o papel do co-
mercio local e incentivar
a participacion da veci-
nanza nos establece-
mentos da vila. A acciéon
desenvolvese do 5 ao 18
de marzo nos comercios
asociados.

Entre todas as

compras, de 15 euros ou "Aqui non 6 mercas: aqui corécente,

mais, sortearanse catro

vales de 50 euros en car- acd/ é n fg e acom Pﬁ’ ﬁﬁ }‘nlﬂ !

burante. P3

A VI Subida a San Cidre Amurusa celebra 25 anos
sera domingo 12 de abril cunha festa en Visantoiia

Un dos grandes eventos deportivos realizados na A Asociaciéon de Mulleres Rurais de Santiso celebra
comarca ¢ a Subida a San Cidre que este ano cele- 25 anos cunha gran festa na parroquia de Visantofa,
brarase o domingo 12 de abril en Toques. Condias  onde se reuniran centos de persoas para festexar o
carreiras: de 8 e 17 quilémetros. P18 realizado ata agora. P22

Tribuna de opinion
Mentres tanto, toca
seqguir remando

Cada 8-M, a parte dun-
ha xornada de reivindi-
caciéon, é unha chamada
colectiva a reflexién, a
ver como evolucionamos
nunha tarefa pendente
nomeada feminismo.

Avanzamos, é cer-
to, unha muller hai 50
anos tifia menos dereitos e
liberdades que na actuali-
dade. Porén, a pesares dos
avances, seguimos nun
mundo no que en dous
meses 10 mulleres foron
asasinadas a mans das
suas parellas ou ex-pare-
llas, e dous menores foron
asasinados vitimas da vio-
lencia vicaria.

O feminismo é un
movemento que busca
algo tan facil de entender
e revolucionario, ao mes-
mo tempo, como a igual-
dade real entre mulleres
e homes. A igualdade non
pode quedarse en lemas
ou imaxes penduradas
nas redes sociais o du-
rante o 8 de marzo. Debe
ser un compromiso firme
por parte de todas e to-
dos para conseguir unha
sociedade mais xusta e
igualitaria que nos permi-
ta crear unha vida mellor

A man dunha persoa cunha pancarta co simbolo da muller. / Foto: iStock

non s6 para as mulleres, se-
noén tamén para os homes.
Hai que mirar ao
futuro con esperanza, pero
tamén fixarse e reivindicar
esas mulleres que abriron
camino, en moitas ocasions
con fortes consecuencias e
noutros casos en silencio.
Nunha sociedade
na que o desprezo polo fe-
minismo é unha realidade
entre as persoas mais no-
vas, presente e futuro des-
te mundo, d4 para pensar
que igual algo non se esta
facendo ben. Que aproxi-
madamente 0 20% da xente

nova en Espafia considere
que a violencia machista
non existe ou é un “invento
ideoloxico” fai saltar todas
as alarmas. Neste contexto,
¢ fundamental a educacion
que os nenos reciben tamén
nas casas ou os exemplos
que aceptan como o “nor-
mativo” nas stas familias.

Cémpre non esque-
cer que cada dereito con-
quistado leva moitos anos
de loita conseguilo, porén
perdelo pode levar uns mi-
nutos. Mentres tanto, toca-
réa seguir remando por unha
igualdade real.

Editorial

A importancia do local
nun mundo de incerteza

Xunta Directiva de ASETEM - CCA

ABERTI

Un cartel de aberto dun comercio de proximidade. / Foto: iStock

Vivimos tempos convulsos.
A palabra incerteza con-
verteuse nunha compaiiei-
ra inseparable nas nosas
conversa diarias. A guerra
en Oriente Medio ponnos,
unha vez mais, nun clima
no que xestionar a incerteza
se fai cada vez mais compli-
cado. Non obstante, no me-
dio deste contexto debemos
ver unha oportunidade para
apoiar os establecementos
de proximidade.

Ao igual que fixe-
ron durante a pandemia da
COVID - 1, o comercio local
é ese pequeno oasis neste

mundo cheo de incerteza.
Cando todo parece derru-
barse a vida cotia convérte-
se nun tesouro: entrar nun-
ha tenda e que te reciban
cun sorriso, conezan o teu
nome e che axuden co que
precisas.

Nun sistema tan
globalizado como o noso, a
proximidade das nosas ten-
das, cafeterias, peixerias,
carnicerias, restaurantes...
isto é a nosa maior certeza
e aliada para a vida cotia.
Mercar no comercio local
é, a0 mesmo tempo, un pe-
queno gran xesto.

Asetem lanza a campana “O comercio que coida” para impulsar
o consumo local e poiier en valor o papel destes negocios

- Campania do 5 a0 18 de marzo -

Sorteo de 4 vales de
50 euros en carburante

, Cam[mﬁa Ao 5a01& de marzo -

Sorteo de 4 vales de
50 euros en carburante

”?lc{uf non $6 mercas: aqu coniécente,

acollente e acomﬁdmnfe !

Dous exemplos de carteis da campafia “O comercio que coida”, coas stas frases personalizadas para relacionar o coidado co comercio de proximidade da localidade. / Fotos: Asetem

A Asociacion de Empresa-
rios e Empresarias da Te-
rra de Melide (ASETEM)
vén de poner en marcha a
campana “O comercio que
coida”, unha iniciativa de
dinamizacion dirixida a re-
forzar o papel do comercio
local e incentivar a parti-
cipacion da vecifianza nos
establecementos da vila. A
accion desenvolvese do 5 ao
18 de marzo nos comercios
asociados.

A campana esta
aberta a todas as persoas
maiores de idade que reali-
cen compras durante estas

datas. Para participar, sera
necesario efectuar unha
compra minima de 15 eu-
ros e subir o ticket 4 App de
ASETEM, quedando auto-
maticamente rexistradas no
sorteo.

Entre todas as parti-
cipacions sortearanse catro
vales de 50 euros en car-
burante, que poderan ser
utilizados nas Estacions de
Servizo asociadas. A maio-
res, os vales tefien un ca-
racter especial: as persoas
ganadoras poderan regalar
0 premio a quen desexen,
cunha mensaxe que se inte-

gra no espirito da campana.

As persoas gafiado-
ras daranse a cofiecer nos
dias seguintes ao sorteo
que se realizara o luns 23
de marzo e publicaranse os
seus nomes nas redes so-
ciais de Asetem, a parte de
comunicarllo persoalmente
a través do nimero de telé-
fono vinculado coa App.

“O comercio que
coida” pretende destacar
non s6 a relevancia eco-
némica do comercio local,
senén tamén o seu valor
social e humano, sublifian-
do a importancia das rela-

cions de proximidade entre
comerciantes e clientela. A
campana quere, deste xei-
to, reconecer a esas persoas
que “coidan sen condicions”
no dia a dia, convertendo o
comercio en punto de en-
contro e vinculo comunita-
rio.

Para pofier este
vinculo en valor, cada es-
tablecemento participante
ten un cartel cunha frase
personalizada na que se fai
relacion a ese “coidado” das
tendas da localidade e dos
seus responsables.

Desde a Asociacion

"Onde hai afecto, hai comercio local”

de Empresarios e Empre-
sarias da Terra de Melide
destacan que esta accidon
de dinamizacion comer-
cial busca reforzar os lazos
entre o comercio e a veci-
nanza, fomentar o consu-
mo nestas datas e apoiar
aos pequenos negocios,
fundamentais na vida eco-
nomica e social de Melide.
Coniniciativas como
esta, ASETEM continda a
apostar pola visibilizacion
do comercio de proximida-
de e pola creacion de dina-
micas que reactiven o tecido
empresarial do municipio.

j control de riesgos ambientales

Novas axudas para fomentar a igualdade e a conciliacion nas
pequenas empresas galegas cun plan de 1’4 millons de euros

As empresas e auténomos
da comarca poderan acce-
der, desde o 20 de febre-
iro, ao novo programa de
axudas da Xunta destina-

_'x_ il j

Unha muller e nai traballadora teletraballando dende a casa coa sua filla ao lado. / Foto: iStock

do a promover a igualda-
de laboral, a conciliacion e
a responsabilidade social
empresarial (RSE). O plan
mobiliza 1,4 milléns de eu-

ros e busca facilitar que as
pequenas e medianas em-
presas dean pasos adiante
en materia de corresponsa-
bilidade e mellora das con-

dicions laborais.

O programa inclte
incentivos para elaborar
plans de igualdade, implan-
tar medidas de teletraballo
ou flexibilidade horaria, e
acometer investimentos
que favorezan a concilia-
cion. Tamén se apoia a ob-
tencion de certificacions en
RSE, un ambito cada vez
mais valorado tanto polo te-
cido empresarial como po-
las persoas traballadoras.

As axudas estan
abertas a pemes, persoas
autonomas e entidades sen
animo de lucro que conten
con persoal contratado e
centros de traballo en Ga-
licia. Os requisitos de par-
ticipacion varian segundo a
lifa escollida, con minimos
de entre unha e cinco per-
soas traballadoras.

As axudas estrutt-
ranse en tres lifas princi-
pais. A Lifia I, dotada con
200.000 euros, esta dirixi-
da & elaboracion e implan-
tacion de plans de igualda-
de en empresas de entre 10
e 49 persoas traballadoras.
A Lina II, centrada na con-
ciliacién, conta con 1,1 mi-
ll6ns de euros distribuidos
en tres sublifias: teletraba-
llo (150.000 €), flexibilida-
de horaria (750.000 €) e in-
vestimentos en medidas de
conciliaciéon (200.000 €).
Pola stia banda, a Lina III,
con 100.000 euros, apoia a
obtencion de certificacions
en responsabilidade social
empresarial.

As solicitudes para
estas axudas poderan pre-
sentarse ata o venres 20 de
marzo de 2026.

O numero de persoas paradas sobe no
mes de febreiro na Terra de Melide

Unha muller buscando traballo de maneira activa a través da rede nun ordenador. / Foto: IA

A comarca da Terra de Meli-
de pechou o mes de febreiro
cun aumento do desempre-
g0 con respecto ao mes an-
terior. En total, rexistraron-
se 355 persoas en paro,
fronte 4s 345 de xaneiro, o
que supoén un incremento
global do 2,89 %.

O concello de Meli-
de concentra a maior parte

do desemprego da comarca
e tamén o incremento mais
significativo. En febreiro
contabilizaronse 254 per-
soas desempregadas, oito
mais ca en xaneiro (246).
Este dato marca a tendencia
ascendente do mes e sittia a
Melide como o municipio
que mais contribie 4 subida
comarcal.

Nos concellos maéis
pequenos tamén se aprecia
un lixeiro repunte: en To-
ques, o paro subiu de 25 a
26 persoas. E, en Santiso a
suba algo é maior: pasa de
35 a 38 persoas desempre-
gadas. A tnica vila da co-
marca que reduce o desem-
prego € Sobrado, pasa de 39
a 37 parados.

El Huevo de la Abuela abre

-Ll'I’UEVO dela
APUELA

g

La Hueveria este venres

A entrada do novo establecemento “La Hueveria”. / Foto: El Huevo de la Abuela

Melide suma un novo esta-
blecemento gastronémico,
este venres, co nacemen-
to de La Hueveria, un lo-
cal situado no Cantén de
San Roque, 13, que aposta
por un concepto estrela:
ofrecer produto directo da
granxa, sen intermediarios,
e combinar a venda de ovos
frescos coa degustaciéon de

pratos nos que o ovo é o
protagonista absoluto.

A proposta desta-
ca pola sua filosofia clara:
achegar a granxa, de El
Huevo de la Abuela, 4 clien-
tela e poner en valor un pro-
duto sinxelo, natural e de
maéaxima calidade, garantido
pola venda directa produ-
tor—consumidor.

Exito de afluencia do Mercamelide de

inverno, o que consolida o seu tiron

i

O Goberno local do Conce-
llo de Melide valora o tir6n
do Mercamelide de Inver-
no. O concelleiro de Comer-
cio, Xosé Igrexas, fai un bo
balance desta cita celebrada
esta fin de semana no Pazo
de Congresos coa participa-
cién de preto de 30 estable-
cementos locais, e salienta
a elevada participacion re-
xistrada ao longo das duas

Asistentes ao Mercamelide de inverno, celebrado no Pazo de Congresos de Melide / Foto: Concello de Melide

xornadas. “En termos xe-
rais a valoracion é moi posi-
tiva, xa que houbo unha boa
afluencia durante toda a fin
de semana”, sinala.
Durante a cita, or-
ganizada por Asetem en co-
laboraciéon co Concello, os
comercios participantes pu-
xeron a venda produtos de
sectores moi variados. Ade-
mais, sortearonse seis vales

de compra por un importe
total de 1.500 euros entre
as persoas que realizaron
compras, que deberan em-
pregarse antes do 30 de
marzo nos propios estable-
cementos adheridos.

Igrexas destaca
tamén que “este tipo de
iniciativas son importantes
porque dinamizan o muni-
cipio.”

O Hotel Carlos 96 de Melide
incorpora servizo de spa

Imaxe de promocion do Hotel & Spa Carlos / Foto: Hotel Carlos

O Hotel Carlos 96, en Me-
lide, vén de ampliar a sta
oferta coa incorporaciéon
dun novo servizo de spa,
pensado para aquelas per-
soas que buscan un espa-
zo de benestar, descanso e
desconexion sen sair da co-
marca.

Logo de meses de
traballo, xa estan dispoi-
bles experiencias de spa,

masaxes e tratamentos
personalizados, desefiados
para renovar corpo € men-
te. A nova area de relaxa-
cion pretende ofrecer unha
alternativa de ocio saudable
tanto para hospedes como
para vecifios e visitantes
que desexen desfrutar dun
momento para si mesmos.

Os horarios son de
luns a domingo.

Ulloa Viva celebra “a vitoria da loita
popular contra o proxecto de. Altr1

Membros da directiva da Plataforma Ulloa Viva no seu 1ocal en Monterroso. / Foto Plataforma Ulloa Viva

A Plataforma Ulloa Viva ce-
lebra con “ledicia e cautela”
o anuncio feito publico pola
conselleira de Economia
e Industria do arquivo do
proxecto da macrocelulo-
sa de Altri en Palas de Rei.
Logo de maéis de 3 anos de

loita vecinal e social, Ulloa
Viva agradece o apoio, a
contestacion de toda a so-
ciedade galega e “a forza do
traballo colectivo, a forza
de todo un pobo” que final-
mente conseguiu “ganarlle
ao espolio”. Desde Ulloa

Viva celebran que final-
mente se fixo realidade que
“ninguén se salva so, s6 nos
salvamos xuntas”.

No pasado mes de
febreiro, a conselleira de
Economia e Industria, Ma-
ria Jests Lorenzana, noti-

ficou o inicio de arquivo do
expediente do proxecto de
Altri en Palas de Rei, pola
imposibilidade de conectar
a planta & rede eléctrica. “A
caducidade do expediente
vén de que a empresa non
pode xustificar a férmula
técnica no proxecto para a
sta conexién con subesta-
cion, o proxecto queda ar-
quivado”.

Desde a Plataforma
Ulloa Viva recibimos este
anuncio “con alegria, cau-
tela e certa rabia”, a Xunta
Directiva da Plataforma re-
unida no seu local en Mon-
terroso aseguraron que “xa
que o noso fin Gltimo é que
Altri nunca sexa unha rea-
lidade alegramonos de es-
coitar estas declaracions.
Pero Ulloa Viva mira “con
cautela” este anuncio por-
que “tanto a Xunta como a
empresa xa nos mentiron
nestes anos en diferentes

ocasions” polo que adverti-
ron que o equipo xuridico
da Plataforma “seguira tra-
ballando como leva facendo
e sen mudar o rumbo”.

Tamén hai “rabia”
diante do anuncio feito pola
conselleira de Economia,
Maria Jests Lorenzana,
que circunscribiu o posi-
ble arquivo do proxecto &
conexion eléctrica e a sub-
estacion “osa motivos para
arquivar o proxecto non
deberian ser si ten ou non
ten unha subestacion, este
é un proxecto que lle fai
mal as persoas, que enfer-
ma o noso medio ambiente
¢ unha industria altamente
contaminante que acapara
os recursos de todos. E un
proxecto malo para Galicia,
malo para o futuro e malo
para as novas xeracidns,
eses deberian ser os moti-
VOS para que este proxecto
se peche”.

A Foliada de Melide abre o periodo de

inscricion para os Cantos

de Taberna

5

Un grupo de mulleres bailando na Praza das Coles durante unha actuacién da Foliada. / Foto: Foliada Melide

A organizacion da Folia-
da de Melide vén de anun-
ciar a apertura do prazo de
inscricion para participar
nos tradicionais Cantos de
Taberna, unha das activi-
dades mais emblematicas
deste evento -cultural. A
cita tera lugar o sabado 25
de abril, no casco vello da
vila, onde diferentes gru-
pos percorreran as taber-

nas interpretando pezas da
musica tradicional galega.
Os grupos interesados po-
deran inscribirse enviando
un correo a foliadamelide@
gmail.com, indicando nome
do grupo, persoa de contac-
to e teléfono.

Segundo informa a
organizacion, os grupos de-
beran ter en conta, entre ou-
tras, as seguintes normas:

cada grupo poderd estar
composto por un maximo
de dez persoas, o repertorio
sera preferiblemente tradi-
cional, cada formacion con-
tara cun itinerario diferen-
te polas tabernas do casco
historico e ira acompanada
en todo momento por un
membro da organizacion
e disponera de 20 minutos
por actuacion.

A Asociacion

de Troiteiros

prepara as actividades anuais

Varios membros da Asociacién nunha xornada de limpeza. / Foto: A.T.R.F

A Asociacion de Troitei-
ros Rio Furelos organiza as
actividades para este ano
2026.

Algunhas das pro-
postas son: mantemento e
reposicion de sinalizacion
do couto do rio Furelos, asi
como dos seus accesos, O
XXII Campionato de Pes-
ca Terra de Melide (11 de
abril), Master Campions de

pesca & mosca (2 de maio),
captura e solta (6 de xuno),
Dia do Socio (1 de agosto),
XXII Xornadas de Limpeza
rio Furelos e afluentes (29
de agosto, 5 e 12 de setem-
bro), campana “Proxecto
Rios” de Adega, charlas e
exposicions de medio am-
biente nas escolas, taller de
montaxe de mosca (10, 17 e
24 de outubro).

O CEIP Martagona cele-
brara o préoximo luns 16 de
marzo unha carreira non
competitiva e solidaria coa
finalidade de recadar fondos
para a organizacién Save
the Children, coincidindo
coa conmemoracion do Dia
da Educacién Fisica na Rua.
A iniciativa busca mobilizar
ao alumnado, &s familias e
ao tecido social de Melide
arredor dunha causa esen-
cial: a loita contra a desnu-
tricion infantil no mundo.
A actividade enmarcase
nun proxecto educativo que
pretende fomentar entre o
alumnado valores como a
solidariedade, a coopera-
cion e o compromiso social,
implicando  activamente
toda a comunidade educa-
tiva.

O centro lembra que
para moitos nenos e nenas
do planeta a pregunta diaria
“que hai hoxe para comer?”

non sempre ten resposta.
En moitos fogares, o tinico
alimento dispofiible para
unha semana pode redu-
cirse a unha pequena canti-
dade de farifia e arroz. Esta
¢ a realidade que Save the
Children tenta combater a
través de duas linas de ac-
cion fundamentais: apoio
nutricional as mulleres
embarazadas e bebés nos
primeiros meses de vida; e
tratamento da desnutricion
infantil mediante un prepa-
rado terapéutico de pasta de
cacahuete enriquecida con
micronutrientes, cun custo
de 60 euros por neno/a du-
rante as seis semanas nece-
sarias para recuperar un es-
tado nutricional saudable.
Durante a xornada
solidaria, o alumnado par-
ticipard na carreira como
simbolo de apoio a infan-
cia vulnerable. As familias
poderan patrocinar a par-

O CEIP Martagona organiza para o dia
16 de marzo unha carreira solidaria

ticipacién cun donativo vo-
luntario, que se destinara
integramente aos progra-
mas de Save the Children.

O CEIP Martagona
tamén fai un chamamento
as empresas e negocios de
Melide para que se sumen

4 iniciativa mediante cal-
quera achega econdmica.
As doazons poderan reali-
zarse o dia da carreira ou
en calquera momento no
propio centro educativo.
Como agradecemento, to-
das as entidades colabo-

O CEIP Maf?ggoﬁa dende a rda, onde o alumnado realizar4 esta iniciativa solidaria. / Foto de arquivo

radoras apareceran nun-
ha listaxe puablica o dia do
evento e tamén na publi-
cacion posterior que se di-
fundird na web do colexio.
O centro anima a toda a co-
munidade a participar nes-
ta proposta.

APORTACIONS FEMININAS A CIENCIA

Co gaio do Dia Internacional da Muller e a Nena na Ciencia (11 de febreiro), o grupo de 5° e 6° de educacion primaria realizaron unha investigacion
individual achegandose ao papel fundamental que desempeifiaron, e seguen a desempenar, as mulleres na comunidade cientifica e tecnoloxica.

Asi mesmo, con esta actividade tentouse visibilizar a brecha historica que existiu no acceso e a participacion do “débil” xénero feminino en
areas como a fisica, a matematica, a enxeferia, a tecnoloxia ou a investigacion cientifica, tendo que publicar os seus grandes logros baixo o nome
dos seus pais, maridos ou mesmo pseudénimos inventados.

Neste traballo de investigacion o alumnado achegouse a referentes femininos como:
- Marie Curie, que foi pioneira no estudo da radioactividade e a primeira persoa en recibir dous premios Nobel en duas disciplinas cientificas
distintas (fisica e quimica).
- Rosalind Franklin, cuxo traballo foi clave para comprender a estrutura do ADN, identificando a sta estrutura en forma de dobre hélice.
- Ada Lovelace, considerada a primeira programadora da historia polo seu traballo coa maquina analitica, un dispositivo precursor das compu-
tadoras modernas.
- Katherine Johnson, matemaética de orixe afroamericana cuxos calculos foron esenciais para moitas das misions espaciais da NASA.
- Hipatia de Alejandria, unha das primeiras mulleres cientificas documentadas, que contribuiu a grandes avances en xeometria, dlxebra e astro-
nomia, ademais de ser unha mestra carismatica que deixou unha profunda pegada nos seus discipulos.
- Isabel Zendal, galega considerada a primeira enfermeira da historia en mision internacional, que coidou dos nenos orfos que viaxaron a América
e a Filipinas para levar a vacina das vexigas aos territorios espafiois de ultramar.
- Margarita Salas, bioquimica espafnola pioneira en bioloxia molecular famosa por varios descubrimentos que permiten amplificar o ADN millons
de veces e que revolucionaron as técnicas de diagnostico médico, forenses e de investigacion xenética.
- Jane Goodall, etdloga e activista ambiental cofiecida por unha vida dedicada & comprension e conservacion dos chimpancés, demostraron que
son seres complexos, descubrimentos que obrigaron & ciencia a redefinir o que significa "ser humano”.
- Barbara McClintock, xenetista que descubriu os elementos xenéticos mobiles ou “xenes saltarines” que poden cambiar de posicion nos cromo-
somas, o que demostrou que o xenoma é dinamico e non estatico.
- Lise Meitner, cientifica austriaca, de orixe xudia, que contribuiu aos descubrimentos do elemento protactinio e a fisién nuclear.
- Hedy Lermarr, ademais de actriz, foi inventora dun sistema de comunicacion secreto de salto de frecuencia durante a Segunda Guerra Mundial,
sentando as bases para tecnoloxias actuais como o Bluetooth e o Wifi.
- Mary Somerville, cientifica, autodidacta na stia formacion, que estudou matematicas e astronomia, onde o seu traballo sobre as alteracions na
orbita de Urano foi a base da investigacion que conduciu ao descubrimento de Neptuno no ano 1846.

Con esta actividade pretendiase recofiecer a importancia das achegas das mulleres a ciencia, desde perspectivas histéricas moi diversas,
rompendo estereotipos e enriquecendo a investigacion, a creatividade e a innovacion.

Recofiecer o papel feminino na ciencia e na tecnoloxia non s6 é un acto de xustiza histérica, senén tamén unha necesidade para construir
unha ciencia mais inclusiva, innovadora e representativa da sociedade, asi como un exemplo para promover referentes que inspiren as novas xera-
cions.

Polas nosos futuros cientificos de 5° e 6°, e en especial, polas futuras doctoras, enxefieiras e/ou técnicas Mencia, Xiana, Josemith, Sara e
Sheila!

Ceip de Arcediago

A EDUCACION DOS NOSOS FILLOS

Nestes dias presentouse en Melide un libro sobre o patrimonio ladico galego, que ten detras moito traballo e experiencias da Asociaciéon do Xogo
Tradicional e Popular.

Nese libro -e nesa presentacion- falouse de como se respectan ou non as nosas maneiras de xogar, propias da nosa cultura.

Dun lado e doutro da mesa habia un bo nimero de mestres e profesores de distintos niveis, uns falando da experiencia de como xoga a ra-
pazada nos patios dos seus colexios, e outros coas orellas moi abertas recibindo informacién para aplicar nos seus centros de ensino.

Mestras, 4 fin, ocupadas e preocupadas por facer mellor o seu traballo, que é ensinarlles cousas aos fillos e fillas dos demais.

Botando unha ollada ao resto do publico, non destacaba precisamente por numerosa a representacion de pais ou nais. Se cadra é que non
nos interesa en xeral a que xogan os nosos fillos, como pasan o tempo libre. Ou se cadra é que estamos dando por asumido que a ensinanza e a
educacion é cousa dos colexios, e dos profes, e que se falla ese sistema sera o que faga que a educacion dos nosos fillos sexa precaria.

Como estara a cousa para que a dia de hoxe sexa politicamente incorrecto apoiar, apreciar e valorar o traballo que fan os mestres e profe-
sores nos colexios e nos institutos, ensindndolles aos nosos fillos. Impértanos méais comparar os dias de vacacions que tefien na stia vida ca saber o
método co que estan ensindndolle a tdboa do 77 aos nosos fillos, ou calquera outro contido.

E digo intencionadamente “contido” porque ainda que queda ben como frase recorrente, cada dia parece perder méis peso a convicciéon de
que a educacion se aprende na casa. Logo, cando o comportamento da rapazada non é o que nos gustaria, as familias botamoslle a culpa ao colexio,
as compafiias, aos profesores que pasan de todo, e tefien moitas vacaciéns, & sociedade...coma se a sociedade non foramos nés. Coma se non for-
amos nods o exemplo que os fillos seguen todos os dias da sta infancia para construir a sia escala de valores. Coma se non tivesemos claro que nos
metemos neste choio (o de ser pais/nais) sabendo que non hai vacaciéons: somolo a tempo completo, sen opcion de delegar en ninguén a responsa-
bilidade de facelo mal. Como se non foramos nos os que temos que decidir o que comen, como se visten, cantas horas de pantalleo reciben ao dia,
que ven no teléfono, a que hora volven & casa, como deben relacionarse cos avos,... Son, en fin, as cousas mitidas que acaban completando o perfil
de educacion dunha persoa que estd medrando e cambiando a diario, e un longo etcétera que se resume naquela famosa frase dalguén moi listo que
dicia: "poida que os teus fillos non te escoiten nunca, pero estante observando todo o tempo”.

Somos a primeira xeracién na que o numero de pais e nais con estudos superiores é moi habitual. Mais se cadra termos estudos superiores non
implica que os nosos fillos entren dando os bos dias e saian dando as grazas & caixeira do supermercado cando os mandamos buscar unha barra
de pan. A sociedade somos nos.

Vanesa de Quinzan

O CONCELLO DE MELIDE CUMPRE COA LEGALIDADE EN CANTO AO
PROXECTO DA COMUNIDADE ENERXETICA MELIDA

Ante as declaracions publicadas neste mesmo medio pola Comunidade Enerxética Melid4 hai unhas semanas, o Goberno local do Concello de Melide
considera oportuno realizar algins apuntes e aclaracions para evitar que se proporcione unha informacion erréonea ou parcial que confunda a vecinan-
za. En primeiro lugar, este Goberno municipal rexeita que o acontecido tefia que ver coa falta de vontade politica, tal e como se acusa nese escrito.

De ser asi, desde o Concello de Melide non se teria iniciado ningiin procedemento, non se teria pedido asesoramento, non teria tido conversas
cos interesados, nin se terian solicitado os informes correspondentes que arroxen luz sobre a legalidade do proxecto da Comunidade Enerxética Me-
lida.

Dito o anterior, parécenos procedente explicar a postura do Concello de Melide. Queremos recordar que existe un informe sobre a viabilidade
técnica do anteproxecto no que o seu asinante, o arquitecto técnico municipal, deixa constancia de que as intervencions que se pretende realizar en
bens de interese cultural ou catalogados, asi como, de ser o caso, no seu contorno de proteccién ou na stia zona de amortecemento, teran que ser auto-
rizados pola Conselleria competente en materia de patrimonio cultural. Unha autorizacion coa que o anteproxecto non conta.

Tamén se indica que, para valorar tecnicamente a viabilidade da instalacion se debera achegar un proxecto técnico completo e faise referencia
asi mesmo, a necesidade de completarse o material entregado con documento visado polo colexio profesional no que se indiquen técnica e analitica-
mente as accions sobre a estrutura. Esta apreciacion faise porque o certificado que se achega por parte dos interesados foi realizado a partir dunha
inspeccion visual, sen visado colexial.

A Asesoria Xuridica do Concello de Melide emite outro informe no que constata que o Anteproxecto Técnico de instalacion Fotovoltaica de
Autoconsumo que a Comunidade Enerxética Local Melida propon desenvolver na cuberta do Pazo de Congresos de Melide “non é outra cousa que unha
cesion directa e gratuita dun ben de dominio publico mediante unha adxudicacion directa sen titulo administrativo habilitante algo que, xa a priori,
remarca, se atopa prohibido polo ordenamento”.

E dicir, un uso privativo dun ben de dominio ptblico (como é o caso) estara sempre suxeito a unha concesién administrativa ou a algtin outro
instrumento legal que habilite o mesmo, posto que o que se pretende, en suma, é unha ocupacion e utilizacion dunha porcion do dominio ptblico, para
0 que se precisa obrigatoriamente dun titulo habilitante de conformidade no disposto na Lei 33/2003, de 3 de novembro, do Patrimonio das Admini-
stracions Publicas, na Lei 9/2017, de 8 de novembro, de Contratos do Sector Publico, e demais lexislacion concordante.

Detalla o informe que, de conformidade coas normas xuridicas correspondentes, e demais lexislacion concordante, non se pode por parte do
Concello de Melide realizar unha cesioén de uso dun ben de dominio ptblico, ou de parte do mesmo, sen mais e de xeito directo como se pretende por
parte dos seus promotores. E por iso que recomenda que para levar a cabo a instalacion citada se debe iniciar e levar a cabo o procedemento legalmente
previsto para a cesion e uso dun ben de dominio publico.

Polo tanto e, en resumo, a postura do Goberno local non ten que ver co “agora xa non” que os interesados refiren, senon coas recomendacions
que fan os técnicos nos seus informes en aras de darlle cuamprimento 4 legalidade vixente. Os plans do Goberno local non mudaron, sen6n que o xusto
e coherente ¢é atender as indicacions dos técnicos co tnico e respectable obxectivo do cumprimento da legalidade.

Concello de Melide



12 Melide

Cerne 241. Marzo 2026

Melide acolle a presentacion do libro “Historias de muiiios e

)

O Edificio Multiusos de Me-
lide acolleu o pasado venres
a presentacion do libro His-
torias de muinos e muinei-
ros/as na cerna de Galicia,
da autora Maria Montserrat
Varela Vazquez.

Varios asistentes na presentacion do libro “Historias de Muifios e muifiieros/as na cerna de Galicia”. / Foto: C. Melide

A obra, que recibiu
unha mencién especial no
XXIX Premio Vicente Risco
de Ciencias Sociais polo seu
alto valor etnogréfico, cen-
tra o seu estudo no patrimo-
nio material e, sobre todo,

7

no patrimonio inmaterial
asociado aos muifios tradi-
cionais: costumes, practicas
laborais, folclore, relacions
sociais e modos de vida xa
desaparecidos ou en claro
proceso de transformacion.

En dita presentacion
participaron: Ana Mosteiro
(concelleira de Cultura do
Concello de Melide), Maria
Monserrat Varela (autora
da obra), Elvira Carregado
(presidenta da Fundacion
Vicente Risco), Concepcion
Losada (presidenta do Pa-
droado do Museo do Pobo
Galego) e Xosé Manuel Broz
(director do Museo da Terra
de Melide).

Un dos aspectos
mais destacados do libro é
o seu enfoque humano: a
autora recolle testemufos
literais de case corenta in-
formantes dos concellos
do interior de Galicia, que
narran en primeira persoa
as suas lembranzas e ex-
periencias vividas ao longo
do século XX e comezos do
XXI.

A través das sudas
voces, o lector pode conecer

muineiros/as na cerna de Galicia”, de Monserrat Varela

como se traballaba, como
se socializaba e como se vi-
via arredor dos muinos; ao
tempo que se aprecia con
claridade a profunda trans-
formaciéon econémica, so-
cial e cultural experimenta-
da polo rural galego.

A obra estruttrase
en cinco grandes bloques
tematicos que inclien: a
descricion dos distintos ti-
pos de muinos en Galicia e o
seu funcionamento; o oficio
de muifeiro/a, os seus ro-
les, ferramentas e a sta evo-
lucién histoérica; a relacion
das persoas usuarias cos
muinos; un amplo corpus
de historias veridicas, con-
tos, anécdotas e lembranzas
e unha entrevista a Broz.

Segundo destacou
a autora, este traballo pre-
tende ser unha homenaxe
as mulleres e aos homes do
rural galego.

O Concello lanza unha nova paxina web
para impulsar o comercio local da vila

Unha das secciéns da nova web mercaenmelide.gal. / Foto: Cerne

O Concello de Melide vén de
poier en marcha, hai ape-
nas unhas semanas, merca-
nenmelide.gal, unha nova
plataforma dixital creada
para reforzar a visibilidade
do comercio de proximida-
de e facilitar a difusiéon das
campafas municipais nes-
te ambito. O portal retne

unha listaxe dos distintos
establecementos do mu-
nicipio, organizados por
areas, e incorpora tamén un
apartado especifico no que
se recollen as diversas ac-
cions e iniciativas de apoio
ao sector.

Tratase dun proxec-
to aberto e en constante

evolucidon, que ira incor-
porando melloras para
adaptarse 4s necesidades
do tecido comercial meli-
dense e das stas usuarias e
usuarios. O Goberno local
destaca que esta ferramenta
dixital pretende funcionar
como un escaparate en lina
no que a vecifianza, visitan-
tes e turistas poida atopar
de maneira rapida os pro-
dutos e servizos que ofrecen
os negocios do municipio.

O concelleiro de Co-
mercio e tenente Alcalde,
Xosé Igrexas, sublina que
a nova web constitie “unha
ferramenta de apoio ao co-
mercio” que complementa
outras medidas impulsa-
das polo Concello para for-
talecer o sector comercial
da vila. Igrexas fai fincapé,
ademais, en que o apartado
de contacto da paxina “pre-
tende ser unha canle de co-
municacién a través da cal
poidan enviar suxestions e
propostas de apoio ao co-
mercio local”.

Cultura organiza o ciclo
“Domingos de teatro”

Domingo, 8 de marzo

MARIA VISITACION,
CONSOLACION,
AMADORA

Compeafifa: Loia Produciéns

e
N
PR\
Domingo, 22 marzo
ALTA COSTURA

Compafifa: Elefante Elegante

Domingo, 15 marzo
GO HOME

Compatifa: Etiqueta Negra

Domingo, 29 marzo
O PROCESO

Compaiifa:
Malasombra Produciéns

O cartel informativo destas obras de teatro adulto. / Foto: Concello de Melide

O Concello de Melide trae
neste mes de marzo unha
nova edicién do ciclo “Do-
mingos de Teatro 20267,
no Centro Sociocultural
Mingos de Pita. As funcions
seran as 19:00 horas e a en-
trada ser4 de balde.

O publico adulto po-
dera gozar dunha selecciéon

variada de espectaculos:
15 de marzo coa obra “Go
Home” de Etiqueta Negra,
o domingo 22 sera a quenda
de “Alta Costura”de Elefan-
te Elegante e, para rematar,
o dia 29 “O Proceso” de Ma-
lasombras Producions.

Este ciclo conta co
apoio da Deputacion.

Os Concellos de Melide, Santiso e Toques reforzan investimentos
clave grazas ao Plan Unico POS+2026 da Deputacion da Coruna

A contorna de Santiago
contintia a beneficiarse do
Plan Unico (POS+) da De-
putacion da Corufia, unha
ferramenta que o presi-
dente provincial, Valentin
Gonzalez Formoso, definiu
novamente como “a princi-
pal ferramenta inversora da
Deputacion nos concellos”
durante a sta visita institu-
cional ao Concello de Ordes.
O encontro, no que tamén
participou a deputada de
Plans, Cristina Garcia, ser-
viu para facer balance do
impacto do programa nos
municipios da zona, entre
eles Melide, Santiso e To-
ques, que volven recibir en
2026 importantes achegas
para garantir servizos e in-
fraestruturas basicas.

Na desagregacion
da primeira achega do
POS+2026, destaca a do-
tacion prevista para estes
tres concellos: Melide con
1.248.549°’38 euros, San-
tiso con 703.175'46 euros,
e Toques con 629.586,47.

Estas partidas per-

mitiran reforzar servizos
municipais esenciais, exe-
cutar obras de mellora en
infraestruturas e, sobre
todo, facer fronte ao incre-
mento do custe dos servizos
publicos, un dos aspectos
que o presidente provincial
cualificou como “unha pre-
sion crecente que obriga aos
concellos a destinar mais
fondos a gasto corrente”.
Formoso lembrou
que, coa creacion do Plan
Unico, a Deputacién in-
troduciu un modelo que
outorga plena autonomia
aos concellos para decidir
en que investir os fondos,
adaptandose 4as necesida-
des reais de cada territorio.
“Os alcaldes e alcaldesas
quixeran dedicarlle o 100%
dos fondos a investimentos
tanxibles, pero cada vez te-
fien que destinar mais ao
funcionamento diario dos
concellos”, matizou.
A deputada de Plans, Cris-
tina Garcia, incidiu en que
o POS+ ¢é especialmen-
te determinante en mu-

Valentin Gonzalez no momento do anuncio destes Concellos beneficiarios polo POS. / Foto: Deputacion da Corunia

nicipios pequenos,
Santiso e Toques, onde
representa unha ferra-
menta “proporcionalmen-
te mais importante” para
garantir a estabilidade fi-
nanceira e manter servi-
zos basicos da vecifianza.
Ambos concellos recibiron
xa, desde 2017, importantes
investimentos acumulados:
Santiso con 6.378.335,92
euros e 68 obras executadas,
e Toques con 5.763.207,03

Como

euros e 48 obras.

No caso do concello
de Melide, o POS+ conver-
teuse tamén nun piar esen-
cial para o financiamento
das arcas municipais. Des-
de o ano 2017, o Concello
acumula 11.389.364,77 eu-
ros de investimento e 29
obras executadas co apoio
directo da Deputacion. For-
moso recordou que o Plan
Unico mobilizou xa mais
de 252 milléns de euros na

contorna de Santiago e per-
mitiu impulsar 1.294 obras,
consoliddndose como un
motor clave para o desen-
volvemento local.

Durante a visita ao
Concello de Ordes, o pre-
sidente provincial reite-
rou a necesidade de que a
Xunta incremente o Fon-
do de Cooperacion Local,
que actualmente ascen-
de a s6 20 milléns para
os 313 concellos galegos.

A Mancomunidade do Camino Francés presenta a siia nova guia
gastronémica, baixo o lema, “Saborea

O Camino Francés ao seu
paso por Galicia suma un
novo recurso para poner
en valor a identidade cu-
linaria dos once concellos
polos que transcorren os

seus 160 quilémetros: a
guia gastronémica “Sabo-
rea o Camino Francés”,
presentada este mércores
na queixeria Barral, en Ar-
zGia, nun acto que contou

| ~

Varios representantes dos once concellos que forman a Mancomunidade. / Foto: Mancomunidade do Camino Francés

coa presenza dos alcaldes
das localidades integran-
tes da mancomunidade.

A publicacion, im-
pulsada pola Mancomuni-
dade de Concellos Galegos

do Camino Francés, reine
os produtos locais mais ca-
racteristicos do territorio e
sitia a gastronomia como
un eixo clave na experien-
cia das persoas camihan-
tes e visitantes. Tal como
destacou Begona Baldo,
presidenta da entidade, a
guia serve para reivindicar
a calidade e singularidade
da produciéon local: “Pode
non ter chefs de estrela Mi-
chelin, pero temos produto
propio, diferenciado e, en
ocasions, tnico”.

Entre os produtos
destacados figura o queixo
de O Cebreiro, simbolo gas-
tronomico de Pedrafita do
Cebreiro e punto de entrada
do Camino en Galicia. Con
Denominaciéon de Orixe
Protexida, este queixo ten as
saas raices na tradicién mo-
nastica medieval e chegou a

o Camino Franceés”

ser considerado un agasallo
digno das familias reais eu-
ropeas. Ademais, é o prota-
gonista de citas como a Fei-
ra do Queixo do Cebreiro
do Venres Santo, a Romeria
de Santa Maria A Real ou a
feira mensual de Pedrafita.
Do mesmo xeito, a guia in-
clie outros produtos em-
blematicos como a augar-
dente de Portomarin, asi
como elaboracions tradicio-
nais, receitas tipicas e infor-
macion sobre produtoras e
produtores locais que man-
tefien viva a cultura gastro-
noémica do territorio.

Con esta nova guia
gastronémica, a Mancomu-
nidade contintia avanzando
na sua estratexia de pro-
mocién conxunta e pon en
valor unha das grandes for-
talezas do territorio: o sabor
propio dun Camino.

Avila de Melide acolle o Congreso esLibre 2026, un encontro de
referencia da cultura e tecnolox1a libre os dias 17 e 18 de abril

Libre
Melide, 17 e 18 de Abril ©

Edicion presencial o virtual

Rafael Gayoso, membro de MeLiSA na presentacion do Congreso esLibre 2026 en Melide. / Foto: Cerne

Melide acolle o Congreso
esLibre 2026, un encontro
de referencia da cultura e
tecnoloxia libre os dias 17 e
18 abril nos espazos do Edi-
ficio Multiusos e do Centro
Sociocultural Mingos de
Pita. A organizacion corre
a cargo da Asociacion de

Usuarios de Software Libre
da Terra de Melide (MeLi-
SA), coa coorganizacion do
Grupo de Amigos de GNU/
Linux de Pontevedra (GAL-
Pon).

A asistencia sera
libre e gratuita, previa ins-
cricion, e o congreso podera

seguirse tamén en lifia, am-
pliando o alcance da partici-
pacion mais al6 da presenza
fisica.

Tras un ano de pa-
ron dedicado 4 preparacion,
esLibre regresa mantendo
a filosofia que o consoli-
dou como un dos encon-

tros mais importantes do
ecosistema libre: colabo-
racion, intercambio de ex-
periencias e apertura do
cofiecemento. O congreso
xa pasou por cidades como
Vigo, Granada, Zaragoza ou
Valencia, e a sta chegada a
Melide reforza a idea de que
a cultura libre debe estar ao
alcance de todas as persoas,
vivan onde vivan.

“O mais valioso de
esLibre non é s6 o que se
aprende nas charlas, senén
as relacions que se crean
entre persoas e proxectos”,
destacou Rafael Gaioso, te-
soureiro de MeLiSA, duran-
te a presentacion.

O formato mantera
a estrutura das edicions an-
teriores, nas que se combi-
naron: charlas e obradoiros
sobre tecnoloxia e cultura li-
bre; mesas de comunidades
e espazos expositivos; salas
tematicas organizadas por
colectivos  especializados;
actividades participativas,
como unha saida fotografi-
ca polo territorio; comida

comunitaria, patrocinadas
por LibreBit, pensadas para
fortalecer vinculos entre
participantes.

Entre as salas tema-
ticas destaca a XIII Xorna-
da de Usuarios de R en Gali-
cia, que por primeira vez se
integra no programa oficial
de esLibre, reforzando a
presenza de contidos orien-
tados & analise de datos e &
investigacion aberta.

Ademais, habera
unha actividade fora das
instalacions do Congreso
esLibre, sera un roteiro fo-
tografico polo municipio,
no que as persoas partici-
pantes poderan coiecer os
recunchos mais emblema-
ticos da localidade meliden-
se.

Os avances do pro-
grama xa estan dispofiibles
na web oficial do congreso,
mentres que o programa
completo por salas publica-
rase o 15 de marzo, permi-
tindo as persoas interesadas
planificar a sta participa-
cion con antelacion.

O mehndre leva o sabor de Melide ao Certame de Baristas de Foz

O concelleiro de Comercio, Xosé Igrexas cunha das persoas da organizaciéon do Certame. / Foto: Concello de Melide

A repostaria tradicional de
Melide viaxou esta semana
ata a Marina lucense para
darse a conecer no Certa-
me de Baristas de Foz, un
encontro de referencia no

ambito da hostalaria, no
que participan 26 centros
procedentes de 14 comu-
nidades auténomas, asi
como de Portugal e Italia.
O melindre, convertido xa

nun simbolo gastronémico
de Galicia, forma parte das
degustacions e actividades
programadas ao longo des-
tes dias.
No

marco deste

evento, celebrouse este ven-
res unha accién especifica
de promocién coa presenza
do concelleiro de Comercio
de Melide, Xosé Igrexas,
nun acto que puxo en va-
lor tanto o produto como a
tradicion reposteira da vila.
O edil destacou a impor-
tancia de que Melide estea
presente nun foro gastro-
némico desta dimension,
onde se retinen estudantes
e profesionais da hostalaria
de distintos paises. “E unha
oportunidade para ache-
gar a nosa repostaria tradi-
cional e a festividade maéis
doce de Galicia a un publico
especializado, reforzando
a promociéon dun produto
que conta coa declaracion
de Interese Turistico de Ga-
licia”, sublifiou.

Tratase da terceira
ocasion na que o Concello
de Melide se despraza 4 Ma-
rifia para presentar o melin-

dre neste certame. Igrexas
salientou tamén que esta
presenza serve para reafir-
mar “o forte compromiso
municipal coa gastronomia
local e coa creaci6on dun tu-
rismo sostible no que Meli-
de contintie sendo un gran
atractivo”.

A acciéon desenvol-
vida en Foz stimase as ac-
tividades de difusion que
o Concello esta levando a
cabo co obxectivo de afon-
dar na proxeccion exterior
do melindre. Entre elas,
destacou recentemente a
presentacion do cartel da
342 Festa do Melindre e da
Repostaria Tradicional na
Feira Internacional de Tu-
rismo (FITUR), celebrada
en Madrid, onde este pro-
duto tivo un lugar destaca-
do dentro da oferta turistica
da localidade. Esta Festa foi
declarada de Interese Turis-
tico Galego no 2013.

‘SM. Marzo Feminino en Melide’

O alcalde de Melide, José Manuel Pérez, participou o domingo, xunto con outros membros do equipo de Goberno, nos actos organizados
con motivo do ‘8M. Marzo Feminino en Melide’.

Ao longo da mana houbo un posto de divulgaciéon na Praza do Concello e as 12:00 horas tivo lugar a lectura do manifesto polo 8M a cargo
das concelleiras Carmen Lifieira e Ana Mosteiro.

Expuxeron que o Concello de Melide simase, como cada 8M, “4 reivindicacion e 4 loita polos dereitos das mulleres, sen distincion de orixe,
idade, orientacion sexual, discapacidade ou calquera outra condicion”.

“Rexeitamos todas as desigualdades e discriminacions que sofren as mulleres en todos os &mbitos e dun xeito estrutural s6 polo feito de ser
mulleres”.

Destacaron, asi mesmo, que a igualdade “é unha débeda que temos como sociedade, polo que facemos un chamamento a todas as adminis-
tracions publicas, 4 sociedade civil, e tamén 6 sector privado para que —xuntos e coordinados- sigamos traballando cada dia nesta loita por
acadar unha sociedade na que a igualdade deixe de ser unha utopia e se convirta nunha realidade”.

“Porque cando unha muller avanza, ningiin home retrocede. Cando una muller avanza todas dan un paso o fronte e medramos como socie-
dade”.

As actividades seguen o dia 12 cunha charla sobre os dereitos e as demandas das mulleres.

Os dias previos tamén se realizaron obradoiros dirixidos a mulleres e actividades nos centros escolares sobre roles e estereotipos de xénero
para concienciar desde idades temperés.

Toques acolle a concentracion a favor de
parar a guerra en Oriente Medio

NON ESQUEZADES GAZA

14 DE MARZO 12:00 H.
PRAZA DO CONCELLO

TOQUES

NON AO XENOCIDIO

PALESTINA LIBRE
NIN TERRORISMO NIN XENOCIDIO

PararLaGuerra.es

Parte do cartel informativo da concentraciéon en Toques. / Foto: Organizadores

O vindeiro 14 de marzo as
12:00 horas, a Praza do
Concello de Toques sera o
escenario dunha concen-
tracion cidada baixo o lema
“Debemos parar a guerra en
Oriente Medio. Non esque-
zades Gaza”, unha chama-
da publica para reclamar o
fin da violencia na rexiéon e

denunciar a situacion que
sofre a poboacidon civil.

A convocatoria, de
caracter social e aberta &
participacion de toda a veci-
flanza, enmarcase nas mo-
bilizacions que se estan a
promover en distintos pun-
tos de Galicia e do Estado
para demandar o cesamen-

to das hostilidades, o res-
pecto aos dereitos humanos
e a proteccion da vida civil
en contextos de conflito.

No cartel difundido
polos organizadores, a men-
saxe é clara: “Non ao xeno-
cidio. Palestina libre. Nin
terrorismo nin xenocidio”,
reclamando unha postura
firme contra calquera forma
de violencia indiscrimina-
da e instando & comunida-
de internacional a actuar.
A accion estd promovi-
da a través da plataforma
PararLaGuerra.es, que
impulsa mobilizaciéons e
actos publicos para visibi-
lizar a crise humanitaria e
esixir solucions politicas
que garantan paz, xusti-
za e convivencia na zona.

A concentracion
en Toques simase asi ao
movemento global de so-
lidariedade coa poboacién
palestina, invitando a cida-
dania a participar activa-
mente neste acto.

Santiso organiza unha saida

Unha sefiora nun balneario, como o desta actividade. / Foto de arquivo

O Concello de Santiso vén
de anunciar unha nova ac-
tividade dirixida &s persoas
maiores de 65 anos em-
padroadas no municipio:
unha viaxe ao Balneario de
Laias (Ourense), os dias 13,
14 e 15 de abril de 2026.

A actividade, cun
prezo de 80 euros, inclae

prazas limitadas. O prazo
para anotarse estara aberto
os dias 25, 26 e 27 de marzo.

A proposta busca
fomentar o envellecemento
activo e ofrecer as persoas
maiores a oportunidade de
gozar dunha estadia rela-
xante nun entorno natural e
termal.

RONDA DA CORUNA, 16

MELIDE - 981 50 60 97

(E-15001259)

ALAINAFFLELOU
Op(iw 4 Audwloya

AUDIFONOS CONECTADOS

AFFLELOU

TU 2° PAREJA
DE AUDIFONOS
POR 1€ MAS®

*Oferta valida en todas las tiendas ALAIN AFFLELOU de Espafia durante todo el afio.
Consulte condiciones en el centro de audiologia o en afflelou.es

A Subida a San Cidre celebrarase o vindeiro domingo 12 de abril

En Toques, organizar unha
carreira non é s6 debuxar
un percorrido sobre un
mapa e abrir un formula-
rio de inscricion. Aqui, cada
edicion é unha aprendizaxe.
O organizador e técnico de
deportes do Concello, Mau-
ro Noguerol, sibeo ben. Ano
tras ano, vive dende dentro
a transformacion dun even-
to deportivo que xa non
€ sO iso: converteuse nun
proxecto social, participati-
vo e profundamente ligado
ao caracter do municipio.

A proxima edicion,
prevista para o 12 de abril,
chega cargada de ilusions,
matices e pequenos cam-
bios que buscan mellorar a
experiencia de quen corre e
de quen observa. E tamén
chega coa filosofia que defi-
ne a carreira desde o seu na-
cemento: non molestar, non
complicar, non interromper
a vida da vecifianza mais do
estritamente necesario.

“O ano pasado gus-
toume moito ver como me-
drou a participacion”, ex-
plica Mauro, que fala coa
sinceridade de quen orga-
niza un evento que tenta fa-
cerse oco no eido deportivo.
“Canta mais xente vén, mais
ruido fai o evento, mais se
fala del... e iso dalle mais vi-
sibilidade”. Ao final tratase
diso, de dar visibilidade ao
deporte e de poiier en valor
que este é un sitio perfecto
para correr ao aire libre.”

Un percorrido que
cambia para ser mellor

No corazon desta
reportaxe esta un elemento
central para a organizacion:
opercorrido. Isto que parece
facil sobre o papel convérte-
se, na practica, nun quebra-
cabezas de caminos, acce-
sos, pistas e decisidons que
tefien impacto na carreira.

“A  carreira longa
decidin cambiarlle o perco-
rrido para que se pise me-
nos asfalto, pero quedara ao
igual que o ano pasado en 17
quilémetros”, indica Mauro
Noguerol. A razén non é au-

mentar a dificultade nin a
distancia, sen6n mellorar a
beleza do traxecto e adap-
talo ao estilo da carreira,
vinculada ao monte, 4 her-
ba e ao terreo natural. “Por
aqui é todo bonito, en cal-
quera camino hai natureza.
Pero elaborar un percorrido
circular é complicado: hai
camifios que non conec-
tan, hai que evitar grandes
cortes de estrada... e so-
bre todo, evitar molestar.”

A prioridade é clara:
non bloquear aldeas, non
impedir que unha persoa
que teha que sair, traba-
llar ou atender unha emer-
xencia quede atrapada tras
unha carreira. “Nun sitio
tan pequeno, afectar a unha
soa familia nun mal mo-
mento pode ser un drama.
Eu non quero que a carreira
se vexa asociada a algo asi.”

Este ano, a distancia
da carreira mais pequena
sufrird un lixeiro axuste: su-
bira aoito quildbmetrosaruta
curta —un cambio doado de
asumir e que permite facer
o percorrido mais intere-
sante. “Co cambio, os corre-
dores iran mais por herba e
terra, que é o que buscan.”

Os corredores e corredoras na saida na V Subida a San Cidre en Toques. / Foto: Concello de Toques

O mais significa-
tivo é a incorporacion de
camifios privados, cedidos
excepcionalmente pola ve-
cinanza. Esa colaboracion,
que non sempre € visible,
fai posible un percorrido
mais natural, méais atractivo
e con menos asfalto. “Per-
mitennos facer unha volta
de 15-17 km sen apenas pi-
sar estrada, e iso é un luxo.
A colaboracion vecinal ¢é
clave neste tipo de eventos.”

A carreira infantil: un
dos eixos do evento

Un dos orgullos des-
te evento deportivo é o éxito
das carreiras infantis. Men-
tres os adultos adoitan ne-
cesitar mais empurron, os
nenos e nenas chegan con
ilusién pura. “Aos nenos e
nenas encantalles, vénen-
che falando como se foran
xogar unha Copa do Mun-
do”.

O ano pasado, a de-
cision de situar a saida e
meta nun espazo mais reco-
llido —entre o polideportivo
e a Aula da Natureza— re-
sultou un acerto rotundo.
A disposicion permitiu que

as familias puidesen ver aos
pequenos correr, animar,
facer fotos e vivir a emo-
cion ao seu lado. “Antes
faciamolo noutro espazo
no que queda menos aco-
lledor. Aqui, en cambio, os
nenos e nenas pasan duas
ou tres veces polo mes-
mo punto e todo o mundo
esta preto, crea ambiente.”
Este ano, como no-
vidade, incorporarase a ca-
tegoria biberén, pensada
para nenos e nenas meno-
res de 6 anos que ata agora
non tihan categoria espe-
cifica. Unha carreira sim-
boélica de 100 metros, sufi-
ciente para que vivan o que
¢é cruzar un arco de meta e
correr cara a sua familia es-
perando ao outro lado. “E
sinxelo, non require dunha
gran inversion e vai ter boa
acollida. Hai moitos ne-
nos pequenos con ganas.”
Para Mauro, esta
parte non é secundaria; €
unha das mellores. Cada
medalla e cada foto dun pai
ou dunha nai é un recordo
que “se leva para casa e fai
comunidade”.

A carreira como

proxecto de comunidade

Mauro insiste va-
rias veces nunha idea: orga-
nizar esta carreira non é s6
preparar un evento deporti-
vo. E tecer comunidade.

“Gustariame que a
xente de Toques se implica-
se mais, que o vivan como
algo seu”, confesa. O exem-
plo das dtas mulleres que
0 ano pasado se animaron
a carreira curta foi revela-
dor: non eran corredoras
habituais, pero animaronse
porque era ao lado da casa,
nun domingo, nun ambien-
te amable. “Apuntaronse
porque o sentian preto. Iso
dime que hai potencial, que
se fai comunidade.”

Expectativas para este
ano

Mauro non pensa en
que faga bo tempo, nin en
marcas, nin en récords de
participacion. “A mina ex-
pectativa é todo saia o me-
llor posible”, fai fincapé. E
ai engade: “Non podes orga-
nizar pensando en que che
vén un dia con sol. Hai que
estar preparado para todo.”

O técnico de Depor-
tes de Toques quere que
a xente marche contenta,
que o percorrido lle gus-
te e que as novidades im-
plantadas funcionen. E, se
pode ser, que aumente un
pouco a participacion en
todas as categorias. Pero
todo con realismo, ten os
pés no chan, e sen presion.
“Cando organizas un evento
ao aire libre, tes que asumir
que algo pode fallar, algo
pode sair distinto a como o
tinas ti planeado. O impor-
tante é que a xente lembre
o dia con bo sabor de boca.
Que unha persoa que chega
por primeira vez a Toques
se vaia con bo recordo do
concello en xeral e deste
evento deportivo en parti-
cular.”

Ademais, este ano
volveron solicitar a inclu-
sion en carreiras populares
da provincia da Coruna.

“As terras maxicas de Barazon”, un libro moi persoal e de
destacada memoria colectiva de Carlos Mlguelez Val

Santiso acolleu a presen-
tacion do libro “As terras
maxicas de Barazon” de
Carlos Miguélez, autor na-
tural da parroquia.

Para abrir o acto,
Manuel Adan (alcalde de
Santiso) sinalou que con
esta publicacién “ides recor-
dar cousas da vosa xuventu-
de e nenez”, asi mesmo fixo
fincapé na importancia de
“ter unha ollada no pasa-
do para sabernos situar no
presente e poder mirar cara
o futuro. Nunca debemos
esquecer o pasado”. Ade-
mais, agradeceulle a Carlos
“que faga a presentacion no
noso concello, que é tamén
o seu”.

Na quenda de pala-
bra do autor, este quixo ter
unhas palabras de agrade-
cemento con diversas per-
soas que axudaron a que
este libro sexa unha reali-
dade. Cristina, autora do
prologo; a editorial Toxo-
Soutos, que apostou polo
escrito; Pablo, debuxante
que deu vida 4 portada e as
ilustracions interiores; e,
sobre todo, a todos os ve-
cinos e vecinas presentes,
protagonistas directos ou
indirectos das historias re-
collidas no libro. “Moitos
de vos, dos que estades aqui
aparecedes no libro e senon
0S V0s0s avos ou avoas”.

A idea da obra na-
ceu, segundo relatou, hai
mais de 30 anos cando o
chamaron para dar unha
conferencia sobre peixes en
Ribadavia, onde cofieceu a
unha persoa que anos mais
tarde seria o creador e de-
buxante da portada desta
publicaciéon. Ese encontro
fortuito converteuse no pri-
meiro dun feixe de “puntos”
que, segundo el mesmo des-
cribe, a vida vai conectando
ata que un dia forman unha
lina clara que deu vida a es-
tas terras maxicas de Bara-
zon.

Estes diversos “pun-
tos” unironse as historias
que o autor escoitaba de

O alcalde de Santiso e Carlos Miguélez Val, autor do libro “As terra méxicas de Barazon” na presentacion. / Foto: Cerne

neno e a sda vida na al-
dea para crear este relato.
Dentro do proceso creati-
vo, Carlos mencionou que
chegou a sufrir o “sindrome
do impostor”, ese momen-
to no que se pregunta: “Eu
sei de troitas, sei de medio
ambiente, sei de plantas...
pero que fago eu escribin-
do un libro?”. Dado que
escribir, admitiu, é un acto
de valentia. Non obstante,
tamén engadiu que, as ve-
ces, a inocencia do novato
¢ unha aliada. “Cando unha
persoa xa publicou varios li-
bros, ten medo. Eu non tefo
medo a nada: se a editorial
non tifa interese nel e non
saia, non se enteraba nin-
guén e non pasaba nada”,
bromeou.

Tamén explicou,
como anécdota, que o pri-
meiro paso a hora de escri-
bir estes relatos foi retocar
as historias orixinais, qui-
tandolles invocaciéons ao
demo e a Deus.

Un dos momentos
mais especiais do acto che-
gou co recordo da figura de
Antonio de Pambre, figura

inesquecible da stia nenez,
ao que lembraba sentado
xunto ao pozo vello da sta
casa, € a0 que sua nai lle
servia unha taza de caldo
ou un bocadillo envolto en
papel estrazo, ou mesmo
nunha verza, se non habia
outra cousa. “Marcoume
tanto que tina que ser parte
do libro”, destaca. Este per-
soeiro era lembrado tamén
por boa parte dos asisten-
tes a presentacion, de feito,
foron varias as persoas que
indicaron que nas stas pa-
rroquias, como Quinzan ou
Agolada, tamén paraba.

A vida de Antonio
de Pambre, segundo na-
rrou Carlos, foi complexa
por mor dun irman que o
enganou cunha herdanza,
facéndolle renunciar a ela.
Enganalo non foi moi difi-
cil, dado que non sabia nin
ler nin escribir.

A obra, explicou, é
tamén unha defensa apaixo-
nada da terra fronte a amea-
zas coma Altri. “Barazon era
un paraiso, e eu queria es-
cribir sobre esa maxia para
dicir que hai cousas que non

se poden romper”, afirmou.
Dado que sinalou que cer-
tos proxectos industriais,
como Altri, pofien en perigo
a identidade do territorio
onde se queren instalar.

Como curiosidade,
contou que o mais comple-
xo0 do proceso de creacion
foi deixar de retocalo ou
de cambiar cousas, decidir
que xa estaba listo para ir
a imprenta. Non obstante,
esta publicacion non estivo
exenta de complicacions no
camino, dado que cando a
editorial o ia mandar para
Imprimir, a empresa na que
se realizaba a impresion pe-
chou, o que retrasou o pro-
ceso de saida do libro varios
meses.

Foi neste proceso de
agarda, por mor das com-
plicaciéns para imprimilo,
cando Carlos decidiu facer
mais entretido e misterio-
so o libro, polo que prepa-
rou e incluiu unha busca
do tesouro, na que a través
de diversas pistas se pode
chegar ata unha moeda de
prata que o autor escondeu
en Barazon. Esta idea colle-

una dun escritor estadouni-
dense e pareceulle bo plan
incluila busca do tesouro na
sta publicacion. Este xogo
promete converter a nenas,
nenos e maiores en explo-
radoras pola parroquia de
Barazon.

Cara ao final do
evento, o autor reivindicou
o seu orgullo da pertenza &
terra, da cultura da aldea e
do carifo infinito que sen-
te por Barazon. “Con estas
premisas empecei a escri-
bir o libro”, dixo, antes de
afirmar que nesta obra se
recollen historias de xente
que xa non estd, dalgunha
que segue aqui e mesmo de
persoas estaba presentes
nesta presentacion. Tamén
explicou que cambiou todos
0s nomes reais dos protago-
nistas, por cuestions legais,
pero que quen lea o libro
e sexa da zona reconecera
axina cada historia, episo-
dio e a cada protagonista.

Un dos momentos
mais emotivos, deuse cando
o autor fixo fincapé na im-
portancia que a sta aldea
ten na stia vida: “Barazén é
o meu lugar no mundo”.

Para finalizar,
proxectaronse diversas fo-
tografias (escollidas polo
autor) da stia nenez, de di-
ferentes paisaxes e das stias
afeccions.

Ao rematar o acto
de presentacion, Carlos
Miguélez e varios dos asis-
tentes acudiron a plantar
un carballo en memoria
e homenaxe a Antonio de
Pambre, dado que segundo
recordou o autor, este soia
durmir debaixo dun -car-
ballo, situado preto da sta
casa, nas noites de veran.

Este libro, é sobre
todas as cousas unha home-
naxe a vida da aldea e 4 me-
moria colectiva, amosada
a través da vida dun home
que se criou e medrou no
rural do interior galego na
década dos 70/80. A publi-
cacion xa pode adquirirse
en calquera libreria.

Abeancos organiza para marzo unha
andalna en Belmll ea quedada do Cross

ANDAINA
DE BELMIL

DiA: 19 DE MARZO
LUGAR: BRANA DE
BELMIL

HORA: 10.00H
DISTANCIA: 8 KM

QUEDADA
DO CROSS

DiA: 22 DE MARZO
LUGAR: CAMPO DA
FESTA DE VISANTONA
HORA: 10.00H
DISTANCIA: 14 KM

Cartel da andaina de Belmin e a quedada do Cross en Santiso. / Foto: Abeancos

A Asociaciéon Abeancos or-
ganiza para este mes de
marzo unha andaina na pa-
rroquia de Belmil e a queda-

da do Cross en Visantona.
A andaina de Belmil,

que tera lugar o 19 de marzo

4s 10:00 horas na Brana de

Belmil. A ruta contara cun
percorrido accesible de 8
quilometros, pensado para
participantes de todas as
idades e condicibns fisicas.

Tres dias despois
celebrarase a quedada do
Cross, o 22 de marzo as
10:00 horas, cunha saida
prevista no Campo da Fes-
ta de Visantona. Neste caso,
o trazado sera de 14 qui-
l6metros, maéis esixente e
orientado a preparacion da
carreira do Cross que se ce-
lebrara no mes de maio.

Os dous eventos es-
tan organizados pola Aso-
ciacion Abeancos e contan
coa colaboracion de diver-
sas entidades: Concello de
Santiso, a Asociaciéon Cul-
tural e Vecinial O Noso Lar
e a Deputacion da Coruna.

As actividades en-
marcanse nunha lina de
promocion do deporte en
contornas naturais que
Santiso vén impulsando
nos ultimos anos, especial-
mente co Cross.

Visantona acolle o I1
encontro de combatlon

Diversos participantes no II encontro de combatlon. / Foto: Escola Ayude

Visantona acolleu a pasada
fin de semana o II Encontro
de Combatlon da tempada
2025/2026, unha cita que
reuniu a deportistas e re-
presentantes de clubs das
catro provincias galegas.

O Combatlon, cone-
cido xa como o “triatlon do
combate”, combina nunha
soa practica técnica ele-
mentos da esgrima, da loita
e do kickboxing, configu-

rando un deporte dindmico
e de alta intensidade.

A Escola Ayude ac-
tuou como anfitrioa, asu-
mindo a coordinacion. O
adestramento colectivo foi
dirixido por Cora e Aron
Ayude e Daniel Sobrado,
baixo a supervision direc-
ta do creador da disciplina,
José Ayude, impulsor do
Combatlon e responsable
da stia expansion.

Sobrado celebra a sétima
Festa da Xuventude

Parte muswal da Festa da Xuventude de Sobrado. /‘ Foto: Nueva Escala

Sobrado celebra a sétima
edicion da Festa da Xuven-
tude, que tera lugar o ven-
res 17 de abril de 2026 na
explanada do pavillon, se-
gundo informou a comision
de festas do municipio.

A Festa comezar4 as
20:30 horas cunha cea no
propio pavillon, na que se
servird un ment composto
por mexillons, paella, do-
ces, pan e vifio, cun prezo
de 20 euros por persoa.

A Banda de Musica de Visantoia celebra
a primavera cun gran concerto de cine

GONGERTO DE PRIEIAVERA

BANDA DE MOSICA DE VISANTONA

Visica de cine

ESCOLA DE MUSICA DE VISANTONA ‘

Parte do cartel do concerto de primavera da Banda de Musica. / Foto: E.B.M.V

A chegada da primavera
volvera encher de musica a
Escola de M1sica de Visan-
tofia. A Banda de Musica
de Visantona anunciou a
celebracion do seu xa tra-
dicional concerto primave-

ral, que este ano tera como
tematica as bandas sonoras
de cine mais reconecidas.

O evento tera lugar
o sabado 21 de marzo as
20:30 horas, nunha actua-
cion aberta ao publico na

que a formacion interpreta-
ra fragmentos e pezas com-
pletas de diversos filmes
iconicos. Segundo adiantan
desde a organizacion, tra-
tase dun concerto pensa-
do para toda a familia, no
que soaran melodias que
forman parte da memoria
colectiva e que permitiran
ao publico “viaxar” por di-
ferentes épocas e xéneros
cinematograficos.

O concerto de pri-
mavera da Banda de Mtsica
de Visantona consolidou-
se como unha tradicion no
municipio e na comarca,
un encontro que combina
formaciéon musical, par-
ticipacion da vecihanza e
alumnado e posta en valor
da cultura, que continda a
medrar grazas ao traballo
de docentes, musicos e en-
tidades colaboradoras con
esta Escola.

Correos presenta o selo da Asemblea de Melide na localidade

Melide acolleu, o pasado
18 de febreiro, un acto ins-
titucional no que Correos
presentou un selo conme-
morativo dedicado & hist6-
rica Asemblea de 1520, un
acontecemento considera-
do un dos precedentes do
parlamentarismo moderno
e un simbolo da defensa
das liberdades en Galicia. O
evento contou coa presenza
do subdelegado do Gober-
no, do alcalde de Melide, da
directora xeral de Filatelia
de Correos e doutras auto-
ridades.

No seu discurso, o
subdelegado do Goberno
destacou a relevancia his-
torica da Asemblea de Me-
lide, impulsada por Alonso
III de Fonseca, quen no sé-
culo XVI promoveu a defen-
sa dos dereitos e das liber-
dades das cidades galegas
fronte ao Reino de Castela.
“E unha leccién para o pre-
sente e para o futuro”, afir-
mou, sublifiando que aquel
movemento buscaba que
Galicia puidese decidir o

seu propio destino median-
te un voto diferenciado.

O representante es-
tatal lembrou tamén o papel
de Fonseca na creacion do
antigo Colexio de Santiago,
semente da Universidade
de Santiago de Compostela,
institucion que cualificou
como “un motor de cofe-
cemento, ciencia e progreso
para Galicia”.

O subdelegado ad-
vertiu sobre os retrocesos
democraticos que se obser-
van noutros paises e apelou
a defensa dos servizos pu-
blicos, dos dereitos sociais
e da igualdade real entre
homes e mulleres. “Ese es-
pirito de liberdade e igual-
dade xa estaba presente na
Asemblea de Melide, e hoxe
seguimos reivindicandoo”,
concluiu.

Pola stia banda, a
directora xeral de Filatelia
de Correos salientou a emo-
cion que xerou esta emision
entre a vecihanza e o persoal
da entidade postal. “Cando
un selo nace do carifo e do

Hsa mi:&::-_'.
de Mclide

e

traballo compartido, nota-
se”, afirmou, agradecendo
a implicacion das persoas
e institucions que o fixeron
posible, entre as que desta-
ca a directora da oficina de
Correos en Melide, Celsa
Marifio, promotora e im-
pulsora deste selo que rea-
lizou un traballo incansable
durante dous anos para que
este selo sexa unha realida-
de a dia de hoxe.

Asi mesmo, e ainda
que non se sinalou en dito
acto compre sinalar que no
proceso de construcion des-
te selo Celsa Marino contou
co apoio de diversas asocia-
ciéns do municipio.

A responsable de Fi-
latelia explicou que o selo
pretende render homenaxe
a un acontecemento que
forma parte do patrimonio
historico espaiiol e que con-
tintia sendo un exemplo de
compromiso civico. A ilus-
tracion, cedida polo artista
José Alberto Garcia Taraci-
do, recrea a reunién histori-
ca de 1520.

Varios membros das instituciéons promotoras e colaboradoras do selo da Asemblea de Melide, como Celsa Marifio ou a directora xeral de Filatelia de Correos. / Foto: Concello de Melide

A directora lembrou
que os selos son “pequenos
embaixadores  culturais”
que difunden a identidade
e a memoria dun pais por
todo o mundo. “A filatelia
combina arte, historia e di-
vulgacion, e transforma un
obxecto cotidn nunha peza
de memoria colectiva”, si-
nalou.

Ademais, dende a
direccion xeral de Filatelia
animaron, especialmente
as novas xeracions, a es-
cribir cartas a man porque
demostra o importante que
¢ a persoa destinataria para
aremitente, algo que parece
se esta a perder ultimamen-
te. E obviamente, fixo finca-
pé en enviar estas cartas co
selo da Asemblea de Meli-
de.

Dito selo xa esta dis-
poiiible, para que aquelas
persoas que o desexen poi-
dan adquirilo (por 3 euros)
nas oficinas de Correos, e
pasara a formar parte do re-
lato filatélico estatal, xunto
a outras efemérides e per-

sonaxes destacados. Para
Melide, sup6én un recofie-
cemento ao seu papel his-
toérico e unha oportunidade
para ponier en valor un epi-
sodio fundamental da iden-
tidade galega.

Antes do remate
do acto o rexidor melidao
estendeu os agradecemen-
tos a Maria Rivas (anterior
subdelegada do Goberno do
Estado), da que afirmou que
“xa é melidd de adopcion,
ao Museo da Terra de Me-
lide (do que estivo presente
no acto o seu director) e a
Jose Prado (tenente de al-
calde durante a lexislatura
pasada).

Para finalizar o acto
institucional de presenta-
cion do selo da Asemblea
melida, ao cal acudiron de-
cenas de vecinas e vecifnos
de Melide e outros concellos
proximos, dous membros
da agrupacion melidense,
de musica tradicional, Her-
ba Grileira tocaron o Him-
no Galego ante un auditorio
posto en pé.

Amurusa celebra 25 anos cunha gran festa en Visantona

==

Todo comezou nunha noite
de insomnio, cando Berta
Sanguiao, daquela socia das
Amas de Casa de Melide,
sentiu a necesidade de crear
un espazo dedicado &s mu-
lleres rurais de Santiso.

Co apoio do entbon
alcalde Ramoén Villar Edrei-
ra, Berta comezou a trazar
0 camino cara a creacion
de Amurusa. “Non se podia
deixar pasar a oportunidade
de ter a nosa propia asocia-
ciéon”, recorda. Asi, con es-
forzo e determinacién, na-
ceu unha comunidade que
hoxe conta con case 400
socias, non s6 de Santiso,
senon tamén de localidades
proximas como Melide e
Arzaa.

Ao longo destes 25
anos, Berta foi testemufa
dunha notable transforma-
cidon, tanto persoal como
comunitaria. “Miro cara
atras e decatome de canto
cambiei”, di.

Ainda que recofiece
que o camifio non sempre
foi facil, os logros acada-
dos foron profundamente
satisfactorios. “Facer cou-
sas para a xente e recibir o
seu agradecemento € o que

mais me reconforta”, fai fin-
capé.

Para celebrar este
aniversario, Berta (presi-
denta da Asociacién) e o
resto de mulleres da direc-
tiva decidiron organizar
un gran encontro. “Queria-
mos facer algo especial, un
evento que reflectira todo
o carifio acumulado ao lon-
go destes anos”, explica. A
expectativa é alta, e as pre-
paracions xa estan en mar-
cha para celebrar, festexar e
compartir este dia. Por iso,
este sdbado, 14 de marzo,
todas as persoas que par-
ticipen nesta celebraciéon
acudirdn a unha misa na
Igrexa de Visantona, xantar
no Pavilléon Polideportivo
(situado a escasos metros) e
baile durante a tarde.

Ademais, durante
estes 25 anos Amurusa im-
pulsou unha ampla gama
de actividades, desde viaxes
culturais ata talleres de ma-
nualidades. Un dos viaxes
mais memorables foi a Tur-
quia, que, ainda que foi un
auténtico desafio debido a
complexidade de organizar
un grupo de 45 persoas nun
pais no que apenas falaban

inglés, de feito, Berta recor-
da que un dos guias que le-
vaban lle dixo “é admirable
ver como te fas entender
cos teus xestos e coa cara,
sen necesidade de falar o
mesmo idioma ca eles”, re-
sultou ser unha experien-
cia unica e enriquecedora.
“Viaxar con tanta xente non
é facil, pero sempre merece
a pena”, reflexiona Berta.
As viaxes son as ac-
tividades mais reclamadas,
“fixemos unha viaxe a Ri-
badeo con 180 persoas, ia-
mos tres autobuses cheos, e
agora estamos preparando
unha viaxe a Italia e xa cu-
brimos as prazas ofertadas,
de feito, temos unha lista de
agarda de 20 persoas”.
Actualmente, a aso-
ciacion ofrece actividades
semanais como cesteria,
ioga, manualidades e char-
las formativas, o que de-
mostra 0 seu compromiso
co desenvolvemento per-
soal e comunitario. “Non
s6 nos reunimos, tamén
aprendemos xuntas” ase-
gura Berta, quen destaca a
importancia de empoderar
as mulleres a través da for-
macion e o apoio mutuo. De

Berta Sanguiao, nunha das viaxes organizadas pola Asociaciéon de Mulleres Rurais de Santiso, xunto con outros socios e socias. / Foto: Berta Sanguiao

feito, pasano tan ben nas
actividades que son moitas
as socias que lle piden que
amplien o tempo destas
xuntanzas. Non obstante,
xa non s6 destaca a implica-
cion das usuarias das activi-
dades sen6n tamén o niime-
ro, mostra diso foi a altima
charla sobre imaxe persoal,
na que a formadora lle dixo
a Berta “é o lugar onde mais
xente tiven”.

A maiores, méis ala
das actividades, Amurusa
converteuse nun espazo de
solidariedade. Berta com-
parte que, en momentos
dificiles, a asociacion esti-
vo ao lado de quen mais o
necesitaron. “Axudamos a
persoas proximas en situa-
cibns criticas, e facémolo no
anonimato. Por poiierche
un exemplo no momen-
to da DANA tifiamos unha
persoa proxima afectada e
volcamonos para axudala”,
di con humildade. Este en-
foque reflicte os valores de
empatia e comunidade que
caracterizan a Amurusa.

Mentres se prepa-
ran para a celebraciéon do
25 aniversario, Berta tamén
reflexiona sobre o futuro.

“Vexo a asociacion como un
lugar onde as mulleres po-
den sentirse apoiadas e va-
loradas”, afirma.

Berta, co seu carac-
ter forte e a stia paixon polo
traballo comunitario, é un
exemplo de como unha idea
pode transformarse nunha
realidade que beneficia a
moitas persoas. “Non que-
ro presumir, pero estou or-
gullosa do que logramos”,
conclie, cun sorriso que
reflicte o seu compromiso e
dedicacion.

Para finalizar, Ber-
ta quere agradecerlle a sta
colaboracion ao Concello de
Santiso, “sempre disposto a
poner o que poden da sta
parte”, e & Deputacion da
Coruna e Xunta de Galicia
“polo apoio econémico”.

Este texto d4 unha
pequena mostra do gran
traballo que Berta Sanguiao
realiza 4 fronte da Asocia-
cion de Mulleres Rurais
de Santiso, un traballo que
conleva moita implicacion
persoal e todo dun xeito to-
talmente desinteresado. Un
factor que parece perderse
nestes tempos nos que reina
0 egoismo.



- Para comezar, que é
exactamente o que face-
des aqui en Aluminios
Melide?

- Braulio Méndez: Adica-
monos & carpintaria de alu-
minio: ventas, portas, pasa-
mans e todo o relacionado
con elas. Tamén algo de sol-
dadura, ainda que pouca,
e traballamos con cristais,
persianas, estores... un pou-
co de todo.

- Cada vez percibese
unha maior concien-
ciaciéon con respecto ao
tema da eficiencia ener-
xética, o que nos leva a
illar mellor as nosas ca-
sas, isto supuxo un in-
cremento da demanda
dos vosos servizos?

- Emilio Senra: Si e non.
Ese tipo de materiais pideos
sobre todo a xente que reci-
be subvencions. Quen non
as ten, depende do presu-
posto. Pero é certo que moi-
ta xente cambia grazas as
axudas.

- Entén, estas axudas
benefiaciaronvos.

- B.M: Si, moito. Hai moi-
ta xente que fai o cambio de
ventds precisamente por-
que existe unha axuda que
lle reduce o coste.

- A clientela deixase ase-
sorar ou vén coas ideas
moi claras?

- E.S: Hai de todo, pero a
maioria fianse de noés. A
xente mais nova é mais re-
ticente a deixarse aconse-
llar polo que ve en internet,
ven cousas que lles gustan e
traeno moi claro. As veces
traenche un desefio ou pre-
suposto descargado dunha
web e tes que dicirlle que
iso non se pode facer.

- Chama a atencion que
sexa a xente nova a que
mais cuestiona.

- B.M: E por internet. Ves
algo e pensas que se pode
facer e pidelo, pero non
sempre é realista.

- Como vedes a evolu-
cion do sector?

- E.S: Moi boa. Non hai

EMILIO SENRA E BRAULIO MENDEZ, ALUMINIOS MELIDE

“A evolucion do sector € moi boa. O problema é que
non hai xente para traballar, traballo hai moito”

s £ (i % i
Emilio Senra e Braulio Méndez, responsables da empresa Aluminios Melide xunto a stia nova nave. / Foto: Cerne

tanta xente nova que queira
dedicarse a isto, pero traba-
llo hai moito. Canta menos
xente hai que se dedica a
isto, mais traballo temos os
poucos quedamos.

- O problema de ato-
par man de obra é bas-
tante xeneralizado nos
oficios, a vOs pasavos
tamén?

- B.M: Si, totalmente. A
xente nova non se quere tra-
ballar nisto. Moitas persoas
prefiren acollerse a outras
comodidades. Iso que este
tampouco non é o traballo
mais duro do mundo, ten as
stas cousas coma todo pero
hainos mais duros.

- Levedes tempo no sec-
tor, e iso tamén xera
confianza, non?

- E.S: Claro. Levamos moi-
tos anos traballando e in-
tentando facer as cousas o
mellor posible para que a
clientela quede satisfeita.
De feito, moita xente vén a
nos porque sabe que ante
calquera problema imos

responder. Saben que cum-
primos e recoméndanos.

- Como vos afecta a su-
bida de prezos dos ma-
teriais?

- B.M: O aluminio subiu
moito. Coa pandemia co-
mezou a subida e tripli-
caronse os prezos. Agora
estabilizouse algo, pero se-
gue sendo mais caro. Polo
menos, actualmente, podes
dar un presuposto valido
para varios meses. Por po-
nierche un exemplo, nesta
nave nova que estamos a
construir do presuposto ini-
cial ao que realmente temos
que pagar subiu un 40%.

- Esta nave da que nos
falades é tamén un sin-
toma de que a empresa
medra e aspira a mais.

- E.S: Non queda outra.
Ou quedas estancado ou
medras. De feito, nos pode-
riamos medrar mais e non
o facemos porque non hai
xente para traballar.

- Cantas persoas traba-
llades actualmente en

Aluminios Melide?

- B.M: Sete. Pero poderia-
mos ser dez perfectamente
se houbera xente disposta a
traballar.

- Cando pensades ter
rematada a nave para
trasladarvos?

- E.S: Mellor non pofier da-
tas, pero esperamos que an-
tes do veran.

- Como ¢é o dia a dia na
vosa empresa?

- B.M: Cada un ten as saas
tarefas, pero non estan es-
tritamente marcadas por-
que os dous o podemos
facer. Normalmente, eu es-
tou mais na oficina facendo
presupostos e tarefas mais
administrativas, e Emilio
esta por fora visitando as
casas nas que imos traba-
llar facendo algin arranxo
ou medindo. Non obstan-
te, ambos facemos de todo
cando fai falta.

Logo, a maiores, en-
cargamonos de repartir os
traballos entre os nosos em-
pregados.

- Cal é o maior desafio
de levar unha empresa
como Aluminios Meli-
de?

- E. S: O papeleo. O traballo
en si sabemos facelo, pero a
burocracia é complicadisi-
ma: cursos, recofiecemen-
tos, documentacién, plata-
formas dixitais...

- E complicado adap-
tarse a administracion
electrénica?

- B.M: Moito. O noso € tra-
ballar, o tema da burocracia
complicasenos mais. Temos
sorte de que dende a xes-
toria nos xestionan moitos
dos tramites.

- Cal diriades que é o
voso punto forte como
empresa?

E. S: A recomendacion
da xente. Sempre tentamos
cumprir cos prazos e facer o
traballo o mellor posible. E
tamén dar resposta rapida
cando hai algin problema.
- E como se leva iso de
que todo o mundo quei-
ramos as cousas “para
xa”?

- B. M: Mal, porque non
hai man de obra e os prazos
acumulanse. Hai encargos
que estamos collendo ago-
ra e faranse en outubro/
novembro ou incluso para
principios do ano que vén.
Pero a xente empeza a en-
tendelo porque estd pa-
sando en todos os oficios,
senén o facemos antes é
porque estamos atope e non
podemos.

- Cales son os servizos
mais demandados ago-
ra mesmo?

- E. S: Ventas e portas de
aluminio, sen dtbida. E o
que mais facemos. Ademais,
traballamos con materiais
de calidade e non adoitan
dar problemas.

